
Eguraldi txarrari umore onarekin erantzun diote herritarrek.- Aurtengo Inauteriak ere bustiak izan dira gurean. Larunbatean euri zaparrada 
bortitzek goizean txupina karpan egitera behartu zuten Gazte Borraste konpainia eta arratsaldean berriz, desfilea laburtu egin behar izan zen argazkiak erakusten duen 
bezala euri-jasek ez zutelako etenik izan. Igande goizean ordea eguraldiak hobera egin zuen, baina arratsaldean berriro ere eguraldi kaxkarra nagusitu zen Euskal 
Inauterietan. Alerta egoera ezarri zuten astebururako eta gurean arazoak sortu arren, kostan nabaritu zituzten gehienbat olatu handiek eragindako kalteak. Gaurtik 
aurrera berriz alerta gorrian gaude eguraldi zakarra dela eta. Herritarrek hala ere, umore ona lagun azken hilabete eta asteotan prestatutako mozorro eta karroza doto-
reak kalera atera zituzten asteburua kolorez eta musikaz blaitzeko. 

2 GIZARTEA

Emakumearen 
egunaren inguruan 
ekintzak herrian
Martxoaren 8an emakumea-
ren nazioarteko eguna dela 
eta, hainbat ekintza egingo 
dira gurean. Aurten emaku-
meen zentroko batzorde sortu 
berriak adostu ditu udalarekin 
ekimenak eta antzezlanez 
gain, ohiko afaria eta abortua-
ren inguruko foro ireki bat 
izango da.

5-13 INAUTERIAK

Musika eta dantza 
nagusi herriko 
kaleetan
Herritarrek mozorroak jantzi 
eta kalera atera ziren aste-
buruan. Musika gai hartuta, 
larunbatean abeslari eta talde 
famatuak ikusi ziren herriko 
kaleetan. Igandean berriz, Eus-
kal Inauterien txanda izan zen. 
Urtetik urtera jendetsuagoak 
diren Inauteriei amaiera eman 
zitzaien hartza erretzean.

3 GIZARTEA

Iñaki Balerdi eta 
Argi Iturralderi 
omenaldia
Juankar Balerdi presoaren 
anaia Iñaki eta ama, Argi Itu-
rralde auto istripuz hil zirela 
hamaika urte bete direla 
gogoratu zuten herriko kalee-
tan ostiralean egindako mani-
f e s t a z i o a n .  P r e s o e n 
sakabanaketa politika salatu 
zuen EHBilduk Okendon 
egindako elkarretaratzearekin.

G
o r k a  L i z a r r a g a k , 
Emakumeen zentroko 
langileek eta erabil-

tzaile zein antzerki taldeetako 
ordezkariek, aurkeztu zuten 
ostiralean Martxoaren 8a, 
Emakumeen Nazioarteko 
eguna dela eta prestatutako 
ekintza egitaraua. 

Honakoa Lizarragak azal-
du bezala, adostua izan da 
zentroan duela gutxi sortu 
den batzordeagatik eta bestal-
de, “Kukukak bere aportazioa 
egin nahi izan du aurten lehe-
nengoz. Garrantzitsua irudi-
tzen zaigu ere egitarauaren 
barruan, abortuaren legearen 
gaiari lekua egitea, pil-pilean 
dagoen gaia da eta honen 
inguruan foroa egingo da”. 

Emakumeen zentrotik, 
“egitaraua osatzeko garaian 
emakumeen eskubideak hartu 
nahi izan ditugu hizpide”.  
Abortuaren legeari buruz 
gogoeta egiteko, martxoaren 
6an foroa egingo da eta herri-
tar ezberdinak gonbidatu 
dituztela azaldu zuten. Gai 
honen inguruan debate inte-
resgarria piztea da helburua. 
18:30ean izango da Villa 
Mirentxuko hitzaldi aretoan.

Martxoaren 7an Lan eta 
Lan antzerki taldeak “Cinco 
mujeres con el mismo vesti-
do” antzezlana egingo du 
Manuel Lekuonan 19:30ean. 

Ostean, 21:30ean Goiegin 
egingo da urteroko afari ire-
kia,  22 euro balio di tu 

menuak eta izena emateko 
azken eguna asteazkena, 
martxoak 5 izango da. Telefo-
noz zein zentroan izena 
eman daiteke honetan parte 
hartzeko.

Lan eta Lan taldeko kideek 
esan zutenez, antzezlana 
komedia bat da eta ezkontza 
batean gertatzen da. Protago-
nistak ezkontzen den bikotea-
r e n  l a g u n a k  d i r a  e t a 
ospakizunak aurrera egin 
ahala eta edaten duten neu-
rrian, kontatzen dituzten gau-
zek eragingo dute irribarrea.

Aldarrikapena

Martxoaren 4ean 15:00etan 
zentroan elkarretaratzerako 
pankartak egiteko hitzordua 
egin dute eta honetan lelo 
ezberdinak egingo direla 
aurreratu zuten. 

Martxoaren 8an, larunba-
tean berriz, 12:00etan izango 
da elkarretaratzea Okendo 
plazan “emakumeen eskubi-
deen alde” lemapean.

Manuel Lekuonan egun 
horretan bertan, “Begiratu eta 
ikusi ez” antzezlana egingo 

du kafetegian 20:00etan 
Kukukak. Herriko antzerki eta 
dantza eskolako Maider 
Oiartzabal eta Kontxu Iartzak 
agerraldian adierazi zutenez, 
“beti izan dugu gogoa emaku-
mearen egunaren inguruan 
zerbait berezia egiteko baina 
aurten gauzatu da lehenengo 
aldiz”.

Formato txikiko lan bat 
prestatu dute, adin ezberdine-
tako emakumeek egindako 
irakurketak izango dira. Are-
torako lanak prestatzeko ohi-
tura horretatik atera eta gauza 
berriak sortzeko beharra ikusi 
dutela kontatu zuten, “horre-
gatik kultur-etxeko kafetegian 
egitearena”.

Egitaraua ixteko, mar-
txoaren 13an bideoforuma 
egingo da emakumeen zen-
troan 18:30ean. “Alardearen 
seme-alabak” dokumentala 
ikusi eta solasaldia egiteko 
aukera izango da Jone Karres 
zuzendariarekin.

Agerraldian, herritarrak eta 
batez ere, emakumeak ekin-
tza hauetan parte hartzera 
deitu nahi izan zituzten.

Martxoaren 8rako egitarau berezia
Bi antzezlan, ohiko elkarretaratzea, afaria eta abortuaren inguruko 

foroa dira ekintza nagusiak

Emakumearen Nazioarteko eguna ospatzeko ekintza egita-

rau berezia antolatu du Emakumeen zentroak martxoaren 

6tik 13ra. Ostiraleko aurkezpenean Gorka Lizarraga zinego-

tziak eta zentroko ordezkariek azaldu zutenez, aurten ekin-

tzen antolaketan jardun da berriki sortutako erabiltzaileen 

batzordea. Lehenengo aldiz ere egitarau honetan parte har-

tuko du Kukuka antzerki eta dantza eskolak formato txikiko 

antzerki batekin.

Emakumeen Zentroan ostiralean aurkeztu zuten emakumearen nazioarteko egunagatik antolatutako egitaraua.

Txintxarrik ez du bere gain hartuko iritzi-artikuluetan edota irakurleen gutunetan adierazitakoaren erantzukizunik. 

GIZARTEA GIZARTEA

Bazkaria Xirimirin

Martxoaren 8a Nazioarteko 
emakumearen egunaren ingu-
ruan herrian antolatu diren eki-
menen artean,  Xirimiri elkar-
tean 14:00etan bazkaria anto-
latu du emakume talde batek.  

Bazkalondoa girotuko 
duten zenbait sorpresa prestatu 
dituzte  elkar ezagutu eta 
harremantzeko.

Martxoak 8 larunbata 
baino lehen Jalgi, Ilargi, Artizar 
edo Gure Etxea tabernatan 
tiketa eskuratu daiteke.

EUSKARA

Langabetuentzat 
euskara
ikastaroak
Muntteri-AEK euskaltegiak 
Udalaren laguntzaz herriko 
langabetuentzako euskara 
ikastaroa antolatu du. Ikastaro 
trinkoa izango da martxoaren 
17tik maiatzaren 13ra. 
Egunean 4 orduko saioak izan-
go dira. Euskara maila ezagu-
tzeko proba bat egingo da. 

Ikastaroak 10 euro balio 
ditu. Izena eman edo informa-
zio gehiagorako Muntteri-AEK-
ra gerturatu behar da. 
Inskripzioa egiteko azken 
eguna martxoaren 7a ostirala 
izango da.

IKASTAROA

Janari 
Manipulatzaile
ikastaro berria
Elkolab. S. Coop. enpresak, 
Lasarte-Oriako Udalaren 
Osasun sailarekin elkarlanean, 
janari-manipulatzaile ikastaro 
berri bat emango du. Arrisku 
handiko elikagaiak erabiltzeko 
balioko du eta ostalaritzako 
sektoreari zuzendua da. 

Ikastaroa martxoaren 6an, 
osteguna, 09:30etik 13:30era 
izango da Osasun Zentroko 
bigarren solairuan dagoen era-
bilera anitzeko aretoan. 

Prezioa pertsonako 45 
eurotakoa da; langabetuentzat 
berriz, 35 euro (erregimen 
orokorrean dauden pertsonek 
hobariak izan ditzakete). 
Informazio gehiago jasotzeko 
edo izena emateko, deitu 
OMIC 943 361 605 edo 
Elkolab, S.COOP. 943 533 
303 telefonoetara.

Otsailaren 27an, osteguna 
Saharar  er republ ika 

aldarrikatu zeneko 38. urteu-
rrena ospatu zen. Saharar 
herria Aljeriako kanpamendu-
tan biz i  da er re fuxia tu 
moduan eta Marokok politika 
bortitza du eremu okupatue-
tan.

Egoera salatu eta saharar 
herriari bere elkartasuna 
erakusteko Lasarte-Orian 
ostegunean bi ekintza burutu 
ziren.

Egun osoan zehar, Mende-
baldeko Saharako bandera 
e g o n  z e n  U d a l e t x e k o 
balkoian.

Izan ere, otsaileko Udalba-
tzarrean Lasarte-Oriako Saha-
rar herriaren lagunak taldearen 
eskaerari erantzunez batzarrak 
bandera jartzeko bere onespe-
na eman zuen aho batez.  

Elkarretaratzea

Arratsaldean, berriz, Saharako 
Lagunak taldeak elkarretara-
tzea egiten zuen Okendon 
“Maroko Saharatik at Autode-
terminazioa eta Independen-
tzia” lelopean. 

Lasarte-Orian bizi diren 
sahararrek eta taldeak hainbat 
herritarren babesa izan zuen 
ekimenean.

Saharar herriarekin 
elkartasuna

Ostiral arratsaldean dozenaka herritarrek manifestazio isila egin zuten herriko kaleetan barrena.

Saharar herriaren lagunek elkarretaratzea egin zuten ostegunean.

Argi eta Iñaki oroituz

Argi eta Iñaki, Juankar 
Balerdiren senideak bisita 

egitera zihoazela istripuan 
zendu ziren.  Ost i ralean 
hamaika urte bete ziren ger-
takaria jazo zela. 

Lasarte-Oriako EHBilduk 
urteurren hori gogoratu eta 
euskal presoen sakabanaketa 
salatzeko elkarretaratze deial-
dia egin zuen. 

Uda le t xe  zaha r r a ren 
aurrean hainbat herritar bildu 
ziren “Giza eskubideak. 
Irtenbidea. Bakea. Sakaba-

naketa politikarekin amaitu” 
leloa zuen pankartarekin. 

EHBilduk Lasarte-Orian 7 
preso politiko daudela eta 
Ibon Fernandez Iradi euskal 
preso politikoak, pairatzen 
duen esklerosi anizkoitza 
dela eta, zigorraren suspen-
tsio medikala eskatu dutela 
gogorarazi zuen.

Bizikidetza lanean pausoak 
ematen ari dela eta biktima 
guztien errekonozimendua 
oinarrizkoa dela adierazi zuen 
alderdiak.

Manifestazio isila

Bestalde, arratsaldean Oken-
dotik atera eta herriko kaleak 
zeharkatu zituen Argi eta Iña-
kiren omenezko eta sakaba-
n a k e t a r e n  a u r k a k o 
manifestazioak. Argi eta Iña-
kiren argazki handi bana izan 
ziren manifestazioaren buru, 
atzetik “Argi eta Iñaki gogoan. 
Sakabanaketarekin amaitu!!“ 
pankarta eta dozenaka herri-
tar. 

Ibilbide osoa isilean egin 
zuten manifestariek.

Kadeteek 22-7 galdu dute Hernaniren aurkako partida erabakigarria

Azken momenturaino aukerak izan badituzte ere, In-

tzako kadeteek agur esan diote aurtengoz Udaberri 

txapelketari. Hernaniko bikoetaren aurrean amore 

eman behar izan dute, 22-7. Bestalde, Villabonako 

senior bikotea ez zen partida jokatzera azaldu, uko egin 

zion Lasarte-Oriara etortzeari. Beraz, norgehiagoka 

irabazi egin zuten lasarteoriatarrek jokatu aurretik. 

Udaberri txapelketa amaitu da Intzarentzat

P I L OTA . -

A
rerioa gehiago denean 
ezin izaten da ezertxo 
ere egin. Jagoba Men-

dizabal eta Jon Aranberri saia-
tu ziren, gogotik saiatu ere 
Xabat Pagola eta Alain Agirre 
hernaniarren jokoari aurre egi-
ten, baina ezin izan zuten par-
tida irauli.

Hasiera-hasieratik hartu 
zuten aurrea hernaniarrek 
markagailuan, eta Mendiza-
bal eta Aranberri herritarrek 
geroz eta urrunago ikusten 
zuten Hernaniko bikotea. 

Faborito ziren Pagola eta 
Agirre eta argi erakutsi zuten 

gaur-gaurkoz gehiago direla. 
Alain Agirre aurrean fin ibili 
zen, tanto asko eginez eta ia 
batere ez galduta. Atzean 
berriz Pagola sendo, Mendi-
zabal eta Aranberrik atzeko 
koadroetara botatzen zizkio-
ten pilota oro frontisera jasoz. 
Azken emaitza 22-7. 

Orain Berria torneoa joka-
tuko dute datorren astetik 
aurrera eta herriarteko txape-
lketarekin amaituko dute den-
boraldia.

Seniorren kasuan, Villabo-
nako bikotea ez zen aurkeztu 
eta ondorioz partida galdutzat 

eman zieten. Orain gainon-
tzeko partidetan izaten diren 
emaitzen zain geratuko da 
Intzako bikotea Udaberri txa-
pelketan aurrera jarai-tzen 
duen edo ez jakiteko.

Solano eta Arteaga finaletan

Intzako Aritz Solano eta Adur 
Erostarbe Gipuzkoako trinke-
te txapelketako finalean sartu 
ziren Hernaniko bikoteari 
40-32 irabazi ostean. 

Asier Arteagak berriz, Tolosa-
ko Beotibar pilotalekuan jokatu 
zuen finalaurrekoa Miguel 
Soroaren Oroimenezkoan Erso-
tarbe bikote zuela. 22-20 irabazi 
zieten Aguirre eta Ibarrondori.

L A BU R R A K . -

Arruabarrena 7. 
Antzuolako 8 Miliak 
proban 
Lasterketa ugari daude eta 
izan dira aste hauetan eta 
Lasarte-Oriako korrialariek  
ez dute hutsik egin. 

Otsailaren 16an, Antzuo-
lako 8 Miliak proba izan ze 
eta Iraitz Arruabarrena herri-
tarrak zazpigarren postua 
eskuratu zuen. 

Lasarteoriatarrak 1o. 9m. 
eta 40sg. behar izan zituen 
probako 13, 830 km. egiteko.

Lehengo astean, berriz, 
Hernaniko Sagar Lasterra pro-
ban hainbat herritar izan 
ziren. 10 kilometroko proban 
azkarrena, Iñigo Valdivia izan 
zen, 35:37 denborarekin. 

AT L E T I S M OA . -

Hernaniko pilotariak Intzakoak baino hobeak izan ziren bai aurrean zein atzean azken emaitzak erakutsi bezala.

Atleta gazteek bi domina gehiago Euskadiko txapelketetan

Euskadiko Jaurtiketa Luzee-
tako txapelketa burutu zen 

otsailaren 23 eta 24ean 
Zorrotzan, Bizkaian. Bertan 
LOKEko atletek bi domina 
eskuratu  zituzten jabalina 
jaurtiketan, bata zilarrezkoa 
eta bestea brontzezkoa.

Amaia Harto gazteak, 
lortu zuen kadete mailako 
bigarren postua, 25,73 metro 
jaurtiz.

Brontzea berriz, Maider 
Rekondo jubenilak eskuratu 
zuen 35,22 metroko markare-
kin. Oskar Goikoetxea entre-
natzaileak aipatu digunez, 
oso marka ona da Maiderrek 

egindakoa. Gainera, atleta 
gazteak bere marka pertsona-
la 5 metrotan hobetu zuela 
ere azpimarratu du. 

Proba berean ere lehiatu 
zen Asier Eizagirre seniorra 
eta 5. postuan amaitu zuen 
lehia.

Zaragozan

Besta lde,  ta ldeko As ier 
Olmos, Idoia Olasagasti, 
Maria Eugi, Eneritz Busto eta 
Oihana Igarriz Gipuzkoako 
selekzioarekin izan ziren 
kadete eta jubenilen Erkidego 
arteko txapelketan eta hiruga-
rren postua eskuratu zuten.

Azpimarratzekoa da Ene-
ritz Bustok hesi lasterketan 
lortutako bigarren postua eta 
9,08 sg.-ko marka. Entrena-
tzaileak aipatu digunez, bere 
marka berdindu zuen.

Aste honetan Euskadiko 
kadete, jubenil eta junior txa-
pelketa dute.

Maider Rekondo eta Amaia Harto lortutako dominekin.     LOKE ATLETISMO

Inauteritan 

blai!

TXINTXARRI

S
asoetan pentagrama eta 
notez mozorrotu ziren 
lehen zikloko txikienak, 

Sonrisas y Lagrimas edo Mary 
Popinsen doinuak ere dantza-
tu zituzten, ikastetxeko gim-
nasioan bikain lerrokatuta eta 
z intzo-zintzo i rakasleek 
irakatsi zietenari jaramon egi-
nez.

Bigarren ziklokoak ema-
naldi ederra eskaini zuten, 
eskularru zuri eta guzti koreo-
grafia simple, baina deigarria 
osatzeko gai izan ziren 
musika klasikoa lagun.

Helduenak berriz, Grease 
pelikulako musikala ekarri 
zuten herrira. Sasoetako gim-
nasioa Olivia Newton John 

eta John Travoltaz bete zen. 
Ileak gora jarri zituzten muti-
lek eta larruzko galtza estuak 
jantzi neskek. Beltza izan zen 
protagonista, ez bakarrik gaz-
tetxoen emanaldian, baita 
i rakas leen soinean ere . 
Hezkuntzako murrizketak 
salatzeko kamiseta beltza jan-
tzi baitzuten guztiek.

Zumaburuko txikienak 
sanba daoinuak dantzatu 
zituzten adinka sailkatuta eta 
Carliños Brownen Mariacaipi-
rinha doinupean arratsaldea 
giro onean pasatzeko aukera 
izan zuten.

Behin bakoitzak bere 
lanak eginda, Burunzperen 
eskutik txokolatada zuten 
zain guztiek indarrak berres-
kuratzeko.

Landaberriko Inauteriak

Landaberrin berriz, istorio 
moduko bat osatu zuten, 
narratzaileak ikasleak eurak 
zirela.

Historiaurretik hasi zuten 
bidea, trogloditen historiau-
rreko musika,  I r landako 
musika zelta alaia, erromata-
rrak, 20. hamarkadako Char-
leston jantzi  berezi  eta 
ezkontzak, Tolosako Inaute-
rietan ikus daitezkeen antze-
k o  t x a r a n g a k ,  G r e a s e 
pelikulako musikala, Bob 
Marley eta reggae kultura 
ikusteko aukera ere izan zen. 

Gimnasioa goraino beteta 
egon zen, guraso asko argazki 
kamera eta bideokamera 
eskutan hartuta bertaratu 
ziren Landaberrira.

Garaikoetxeako Haur 
Hezkuntzako txikitxoenek 
Euskal Inauteriak ospatu 
zituzten txantxo jantzi kolo-
retsuak soinean zituztela. 
Nafarroako Inauterietako 
ohiko dantza tradizionalak 
dantzatu eta kantatu zituzten 
urteroko legeari jarraiki, Zal-
diko eta Ziripot lagun zituzte-
la.

Ikastetxeak dantzan

Herriko gaztetxoek estreinatu zituzten 
aurtengo Inauteriak

20ko hamarkadako jantzi eta dantzak Landaberrin.

Sasoeta-Zumaburu eta Landaberriko gaztetxoak izan ziren 

ostiral arratsaldean Inauteri festa estreinatu zutenak. Azken 

asteotan egindako lana plazaratzeko aukera izan zuten ikas-

tetxeetaako gimnasioetan. Denetarik ikusteko aukera izan 

zen, Charlestonetik hasita, Olivia Newton John eta John Tra-

voltaren Grease musikal ospetsuraino. Ondo baino hobeto 

pasa zuten gaztetxoek, irakasleek eta gurasoek herriko txi-

kienen dantza eta koreografiekin.

Landaberrin Irlandako musika zelta izan zuten, alaitasunez saltoka eta dantzan aritu ziren.

Sasoetako lehen zikloko ikasleak zintzo-zintzo euren koreografia egiten. 

Miel Otxin eta Zaldikoren bisita jaso dute Garaikoetxean.

Eskularru zuriak, laxoa eta pajarita jantzi zituzten bigarren zikloko ikasleek. Olivia Newton John eta John Travoltaz josi zen Sasoetako gimnasioa.

Zumaburuko Sanba taldeak ederki astindu zituen gerriak Zumaburuko gimnasioan.

Urtero lez, txantxo jantzi koloretsuak eraman zituzten Garaikoetxeara.

Inauteriak 7

Bob Marleyren reggaea eta Jamaikako koloreak Landaberrin.

Zumaburuko haurrak Carlinhos Brownen doinuekin dantztatzen.

Dinbi Banda rock bandak dantzan jarri zuen Okendoko karpa larunbat arratsaldean. Hori festa giroa!

Abiba disko-jaiak goizaldeko ordu txikietara arte luzatu zuen karpako festa.

Gau partean gazte-koadrilak elkartu ziren parranda koxkorra bota asmoz.

Rockabillyek ere primeran pasa dute aurtengo Inauterietan.

TXINTXARRI

E
uskal Inauteriek hartu 
zuten lekukoa igandean.  
Goiza ateri egon zen eta 

desfilea egiteko aukera izan 
zuten euskal inauteriekin bat 
egin nahi izan zuten herrita-
rrek.

Okendo plazan eguerdian 
zen hitzordua eta bertara ger-
turatutakoek Patxi Larrañaga 
harategiko txistorra eta odolki 
pintxo goxoak dastatu ahal 
izan zituzten, nahi izan zue-
nak, Otegiko sagardoarekin, 
indarrak hartzeko.

12:30ean hasita, herriko 
erdiguneko kaleetatik abiatu 

ziren adin guztietako txan-
txoak dantzan. Geldialdia 
egin zuten kale Nagusian eta 
bertan hainbat dantza eskaini 
zituzten herritar askoren begi-
radapean.

Ikusleen artean dantza egi-
tera animatu zenik ere egon 
zen. Txalo zaparradak jaso 
zituzten dantzariek eta Taja-
marreko errotondatik behera 
kalejiran Okendorantz buelta-
tu ziren. Bertan azken dan-
tzak eta kalejirarekin amaitu 
zuten goizeko saioa.

Aipagarria izan zen karro-
za, honetan iaz bezala, Eus-
k a l  H e r r i k o  t x o k o 
ezberdinetako inauterietako 

pertsonaiak ikusi ahal izan 
ziren eta musikariek, Amalu-
rreko gaztetxoak tartean, 
honen gainean egin zuten 
ibilbidea.

Hartza erretzea

Arratsaldean jarraipena eman 
zitzaien herriko Euskal Inaute-
riei bazkaltzeko osteratxoa 
egin ostean.

Ohi bezala, hartzaren 
erre-tzea izan zen ilunabarre-
ko protagonista nagusia. 
Aurretik ordea, hainbat dan-
tza egin zituzten adin guztie-
tako txantxoek. 

Goizean baino jende 
gutxiago bildu zen Okendo 
plazan bazkalostean, baina 
arratsaldeak aurrera egin 
ahala geroz eta herritar gehia-
go hurbildu ziren enparan-
tzako musika eta koloreak 
erakarrita.

Hartza preso hartu eta pla-
zaren erdian erre egin zuten 
aurpegia estalita zute txan-
txoek, hurrengo urtera arte.

Euskal Inauterietako txantxoen 
dantzek girotu zuten igandea

Bart hartza erretzearekin batera bukatu ziren 

herriko Inauteriak

Igande goiza ateri esnatu zen eta Euskal Inauterietako desfi-

lea herriko kaleetan barrena ikusteko aukera izan zen. 

Hamaiketako goxoarekin indarrak hartu eta karroza doto-

rearen aurretik dantzara ekin zioten haur zein helduk. 

Arratsaldean berriz ere desfilea egiteko aukera izan zen eta 

hartzaren erretzearekin batera herriko inauteriei amaiera 

eman zitzaien.
Hamaiketakoa egiteko aukera izan zen dantzan hasi baino lehen.

Okendon hasi eta plazan bukatu zen desfilea.

Inauteriak 11

Kale Nagusian gelditu zen desfilea bertan dantzak egiteko, ikusleek txalo zaparrada eskaini zieten dantzariei.

Dantzan pertsonaia ezberdinak ikusteko aukera izan zen.

Adin ezberdinetako dantzariak atera ziren goizeko desfilean. Amalur eskolako musikariek girotu zuten hamaiketakoa eta desfilea,

Pitxu eta konpainia salto eta jauzika aritu ziren igande arratsaldean, baita aurpegia estalita zuten txantxoak ere.

Arratsaldean dantzan aritu ziren ausartek karrozan atera zuten talde-argazkia. Behin hartza erreta, txantxoek kalejira egin zuten haren inguruan.

Hartzak dantzan egin zuen... Erre zuten arte.

Inauterietako argazki eta irudi gehiago www.txintxarri.info orrialdean



14 Non zer 2014-03-03 txintxarri 1156

�
�

�
�
�

�
�

�
�
�

�
�
�
�

�

������

Lasarte-Oria
Emakumearen eguna
VILLA MIRENTXU

Osteguna 6, 18:30ean
Abortuaren legearen aurre-proiektua-
ren inguruan hiritar foroa.

MANUEL LEKUONA KULTUR-ETXEA

Ostirala 7, 19:30ean
Lan eta Lan taldearen "Cinco mujeres-

con el mismo vestido" antzerki ama-
teurraz gozatzeko aukera izango da. 
Gaztelaniaz.
Larunbata 8, 20:00etan
Kukuka antzerki eta dantza eskolak 
"Begiratu eta ikusi ez!" antzerkia ikusi 
ahalko da. Euskaraz.

SEMBLANTE ANDALUZ

Ostirala 7, 19:30ean
"Andaluces y Saharauis" hitzaldia 
eskainiko du Yaiza Ruiz Sahar herriaren 

lagunak taldeko kideak. Ostean, afaria 
izango da.

OKENDO PLAZA

Larunbata 8, 12:00etan
Emakumearen nazioarteako egunean 
elkarretaratzea egingo da.

Zinea
MANUEL LEKUONA KULTUR-ETXEA

Igandea 09, 17:00etan
Haurren zinea atalean, "Rodencia y el 
diente de la princesa" filma izango da. 
Sarrera,  leihatilan 3,70 euro; internet 
bidez, 3,18 euro. Gaztelaniaz
Igandea 09, 19:30ean
Helduentzako zinea, atalean "Asier eta 
biok" filma ikusteko aukera izango da. 
Sarrera, leihatilan, 5,90 euro; internet 
bidez, 5,30 euro. Euskaraz.

Musika
ZULO ARETOA

Ostirala 7, 22:00etan
Albertucho-ren kontzertua entzuteko 
aukera.
Larunbata 8, 22:00etan
Hip hopaz gozatzeko"Old School All 
Stars"jaialdia.
Larunbata 8, 23:55etan
Somos fiesta! dj emanaldia izango da.

ABEND KAFE-ANTZOKIA

Larunbata 8, 00:00etan
Idoia Bediagaren kontzertuaz gozatze-
ko aukera. Sarrera, 5 euro.

Agenda

Martxoaren 6tik-Martxoaren 13ra

Gizarte Zerbitzuetako arloak Emaku-
meen zentroa eta herriko hainbat 
elkarterekin batera, emakumearen 
nazioarteko eguna ospatzeko aste 
beteko egitaraua osatu du. Foroa, 
antzerki emanaldiak eta bideoforu-

ma izango dira Manuel Lekuona, 
Villa Mirentxu edo Emakumeen zen-
troan. Emakumei zuzenduriko afari 
eta dantzaldia izango da martxoaren 
7an eta martxoaren 8an, elkarreta-
ratzea egingo da Okendon.

Emakumearen Nazioarteko Eguna

Herritarren txokoa

Buruntz-Azpiren ehiza txapelketa
Buruntz-Azpi elkarteak martxoaren 
9an txakurrarekin egiten den ehiza 
xeheko lehiaketa antolatu du eta 
ostean, bazkaria. Izena ematea elkar-
tean egin behar da martxoaren 6a 
baino lehen. Ordainketa inskripzioare-
kin batera egingo da.

Gure Esku dago
Gure Esku dago ekimenak ekainaren 
8-an Durango eta Iruñea arteam egingo 
duten giza katean Lasarte-Oriari dago-
kion kilometroan zure metroa erosi nahi 
baduzu, herriko taldeko kideak ostirale-
ro Okendo plazan izango dira arratsal-
deko 18:00etatik 21:00etara. 

"Ez zaitez lekurik gabe geratu Euskal 
Herriaren historiako une garrantzitsu 
eta berezi honetan, etorri bizkor!"

Megaba elkartea kide berrien bila
Lasarte-Oriako Megaba elkarteak 
jende gehiago behar du bere jarduna 
aurrera eramateko. Horregatik, herri-
tarrak animatzen dituzte honetan 
parte hartzera.

Horretarako www.megaba.es weban 
formulario bat bete edota 649 513102 
telefonora deitu behar da. Urtean 10 
euroko kuota ordaintzen dute.

Zuen oharrak jarri, kexak 
adierazi edo 

eskutitzak argitaratzeko:
Geltoki kalea, 4 943 366858

txintxarri@txintxarri.info

